
Vit útflyta tað besta
Hetta er eitt fantastiska løgið land vit búgva 
í. Vit útflyta fólk, sum ikki hóska inn í mentan 
okkara, einligar mammur og krúnuna av 
blómandi ungdómi okkara. 
 
Júst í hesum døgum letur til, at spennandi og 
tiltrongda ætlanin um at seta stovn eftirskúla 
í Hvalba, er um at fara í vaskið. Kommunurnar, 
sum hava stuðlað verkætlanini, hótta við at 
taka seg burturúr. Og fólkini handan ætlanina 
eru um at missa mótið og eru til reiðar at 
leggja kongin, um ikki politiski viljin vendir.
Ein av stigtakarunum, Ólavur Rasmussen, 
hevur seinastu dagarnar meldað út, at tann 
hálva milliónin, sum samgongan ásett í 
fíggjarlógaruppskotinum til eftirskúlan er verri 
enn onki. 

Talið av føroyskum skúlaungdómum, sum leita 
sær til Danmarkar á eftirskúla, er eftir øllum 
at døma fleirfaldað síðstu árini. Nútímans 
foreldur og børn lata sær ikki lynda eitt 
toluligt tilboð í fólkaskúlanum. Men kortini 
noyðast tey at bíða, til børnini eru somikið 
tilkomin, at tey kunnu sendast av landinum 
til eitt dygdargott útbúgvingartilboð. Í dag 
er ikki tað ikki nøktandi at lúka eitthvørt 
fólkaskúlaprógv – børnini skulu eisini mennast 
og hava avbjóðingar, meðan tey ganga í 
fólkaskúlanum, so tey eru til reiðar at halda 
fram í miðnámsskúlunum og at fara undir 
hægri lesnað. Okkara meting er, at tilboðið til 
tey ungu í føroyska framhaldsdeildini er ikki 
nóg gott, serliga tá hugsað verður um tilboðið 
í tíggjunda flokki. Hetta ber stóra fráflytingin 
eisini boð um. 

Løgið, ta hugsað verður um, at komandi 
útflutningsvinna okkara skal vera vitan 
og  gransking. Tá er tað ikki nøktandi at vit 
útflyta blómandi ungdómin, júst í teimum 
árum hann festir røtur. Vit vita, at tá tey fara 
undir hægri lesnað, fara tey flestu tíbetur av 
landinum. Men skulu tey kenna seg vælkomin 
heimaftur, skulu tey eisini kenna seg heima 
her – og so løgið tað ljóðar, so er tað júst 
í tannáringaárunum at ungdómar finna 
samleika sín í samfelagnum, sum verandi ein 
partur av einum fólki, landi, málið og einari 
søgu. 

Vit eru ikki so rík, at vit hava ráð til at útflyta 
tað dýrabarasta vit eiga, nevniliga komandi 
føroyingar. 

Tað var sjokerandi at hoyra 
búskaparfrøðing í útvarp­
inum tosa um at kanna 
produktivitetin hjá Sand­
oyingum ­ áðrenn ein tók 
støðu til um hesin parturin 
av landinum skuldi fáa fast 
samband??

Forkvinnan í Demokratia 
var eisini siteraå fyri at 
siga, at íløgur í undirstøði­
kervið í landinum ­ var 
mannfólkapolitikkur???

Eg má siga sum er, at tað 
er væl líka nógv kvinnur­
nar, sum mannfólkini í 
hesum landinum, sum gera 
brúk og fáa gleði av undir­
sjóartunnlunum. Tey bleytu 
virðini ­ stór trívast ­ við 
einum útbygdum undir­

støðiskervi ­ fólk kunnu jú 
búgva og arbeiða í ymisk­
um partum av landinum.

Hinvegin er tað kent, at 
tær kvinnurnar, sum hava 
verið í føroyskum politikki 
hava verið meira enn hálv­
kaldar yvir fyri undirsjóar­
tunlunum ­ og tað var m. a. 
ein kvinna ­ sum undirstrik­
aði, at vit bert skuldu 
byggja Norðoyatunnilin ­ 
um vit høvdu ráð???

­ Eg fegnist hvønn dag 
um, at hon ikki fekk avger­
andi orðiå í hesum 
málinum!

Eg haldi tað vera ein 
órættur móti kvinnum ­ tá 
sagt verður at tær ikki eru 
talsfólk fyri tunlar og 
útbygging av undirstøðu­
kervinum ­ tí í kjakinum 
um undirsjóartunnil til 
Sandoyar hava júst ein eyð­
sýnd kvinna staðiå á odda 
og víst á gongdar leiðir fyri 
framburði her á landi.

Sandoyar­Suðuroyar­
tunnilin skal metast ájavnt 
við skúla­ og heilsuverk

Skúlar og Heilsuverk 
standa í dag fyri størsta 
partinum av fíggjarlógini 
hjá løgtinginum, og veru­
leikin, er at fleiri peningur 
til hesi øki er ikki einstýð­
andi við at vit sum borg­
arar fáa betri tænastu ­ 
hóast tað eisini hevur 
alstóran týdning at hesi 
økið framhaldandi vera 
dagførd.

Men ein tunnil til Sand­
oynna og víðari til Suður­
oynna er ein partur av tí 
menning, sum hetta oyggja­
felag støðugt eigur at vera í.

Suðuroyingar hava eisini 
rætt til at vera partur av tí 
menning, sum restin av 
landinum hevur sæð ­ tað 
skylda vit okkum sjálvum.

Uppgávan hjá politikar­
um er tó altið ein raðfest­
ing og sum eg kann lesa 

orðaskiftið í løtuni ­ so eru 
flestu politikarar fyri ein­
um tunnli til Sandoyar ­ 
spurningurin er bara nær!

Tá løgtingið viðgjørdi 
verkætlanina til Vágatunn­
ilin avgjørdi Klaksvíkar 
Býráð ikki at trýsta polit­
iskt ein Norðoyatunnil 
ígjøgnum ­ júst tí ein metti 
tað hevði størri týdning av 
báðar verkætlnairnar fingu 
tað tíð tær skuldu hava fyri 
at blíva førdar út í lívið.

Her kundi eg hugsað 
mær, at Sandoyar ting­
mennirnir vóru meira at 
sær komnir og ikki settu alt 
uppá eitt breytt.

Eg ivist onga løtu í at 
politiska skipanin dugur at 
síggja tørvin á einum Sand­
oyartunnli ­ men í løtuni er 
umráðandi at fáa eina 
avtalu um nær og hvussu 
hann skal fremjast.

Sandoyingar og suðuroyingar 
eiga eisini rættin til landið

formaður í Norðoya 
Sambandsfelag

JoHN WILLIAM 

POLITIKKUR
Árni Joensen

Fimm kvinnur og seks menn eru á valevnislistanum 
hjá Suðurstreymoyar Tjóðveldisfelag til komandi 
løgtingsval. Í bókstavarøð eru valevnini: 

Annita á Fríðriksmørk, løgtingslimur
Bergtóra Høgnadóttir Joensen, sosialráðgevari
Bjørt Samuelsen, frílans
Finnur Helmsdal, løgtingslimur
Høgni Hoydal, løgtingslimur og fólkatingsmaður
Ingeborg Godtfred, skrivari
Mads Andrias Winther, fyrrverandi rektari
Maud Wang Hansen, námsfrøðingur
Petur í Gong, vinnurekandi
Róaldur Jákupsson, vinnurrekandi
Sjúrður Skaale, vinnurrekandi

Suðurstreymoyar Tjóðveldisfelag sigur, at 
felagið fer beinan vegin at fyrireika valstríð, og 
saman við valevnunum, hinum økisfeløgunum og 
floksleiðsluni at brynja seg út til eitt avgerandi og 
spennandi valstríð.

Listin hjá Tjóðveldinum í Suðurstreymoy klárur
Eftir 2. og 3. uppstillingarfund er Tjóðveldi tilreiðar við 
listanum í Suðurstreymi til komandi løgtingsval


